
MINUTI

RIŻOLUZZJONI DWAR IR-REVIŻJONI PARZJALI TAL-PJAN TA’ STRUTTURA

THE CHAIRMAN (Onor. George Pullicino, Ministru għall-Affarijiet Rurali u Ambjent):  Nitlob li tinbeda l-laqgħa.   Ngħaddu biex inkomplu l-laqgħa li bdejna nhar l-Erbgħa li għaddew u nistaqsi jekk hemmx kummenti fuq il-pjanti speċifiċi kif mehmuża mar-riżoluzzjoni li għandu dan il-kumitat tal-Kamra.  

ONOR. CHARLES BUHAGIAR:  Sur President, qabel ma ngħaddu għall-pjanti xtaqt ngħid li aħna tlabna xi informazzjoni u ma nafx jekk din ġietx ippreżentata.

THE CHAIRMAN:  Grazzi.  Din hija l-informazzjoni li għaddewli l-MEPA.  Mela nipproċedu fuq il-pjanti kif maqbul fil-Kumitat tal-Kamra u nitlob jekk hemmx kummenti dwar il-proposti ta’ l-inklużjonijiet fil-pjanti li għandna quddiemna mehmuża mar-riżoluzzjoni.  

ONOR. CHARLES BUHAGIAR:  Qabel ma ngħaddu għall-pjanti hemm żewġ domandi fuq il-kriterji nfushom li permezz tagħhom ġew inklużi l-artijiet u forsi nista’ inqajjimhom f’dan l-istadju biex nikkjarifikawhom qabel ma ngħaddu għall-pjanti.  L-ewwel mistoqsija hija din.  Fil-kriterji li għandna quddiemna nsibu dawn il-kliem:  No new land for development is to be included on sites which are irrigated arable land (saqwi).  Xi tfisser din eżatt?  Jew inkella x’interpretazzjoni taw il-MEPA tagħha din?

THE CHAIRMAN:  Jiena fl-interpretazzjoni li naf, issa fil-każ jitkellmu l-uffiċjali tal-MEPA, hija l-interpretazzjoni tad-dipartiment ta’ l-agrikoltura, jiġifieri meta għandek sors ta’ ilma jew inkella għandek borehole li effettivament tintuża sabiex issaqqi l-art li inti għandek.  Jekk m’iniex korrett nitlob lill-uffiċjali tal-MEPA sabiex jikkoreġuni, pero’ din hija l-informazzjoni li għandi min-naħa tad-dipartiment.  

IS-SUR FRANS MALLIA:  Fil-każ ta’ l-irrigated land ħadna l-parir tad-dipartiment ta’ l-agrikotura, jiġifieri m’għadniex ninterpretawha aħna x’inhu saqwi u x’inhu bagħli.  

ONOR. CHARLES BUHAGIAR: Normalment is-saqwi jien nifhem mhux art li tissaqqa’ għaliex illum l-art kollha tissaqqa, pero’ nifhem dik l-art li għandha ilma li ġej fuqha b’mod naturali. Jiġifieri mhux xi ħadd li jibni xi ġiebja, jimliha bl-ilma u jsaqqi minnha.  Hekk qed nifhem jien, jiġifieri qiegħed nifhem tajjeb dak li qed tgħidu intom?

THE CHAIRMAN:  Sa dalgħodu stess jiena għamilt din il-mistoqsija lid-direttur ta’ l-agrikoltura, s-Sur Tony Mifsud.  Id-definizzjoni anke b’deċiżjonijiet tal-qorti fil-passat u hemm każijiet anke bħalissa hija meta għandek sors ta’ ilma kien hemm anke deċiżjonijiet fejn effettivament għandek borehole.  Jekk inti ġġib ilma minn post ieħor u ssaqqi dak il-post, dik l-art m’hijiex meqjusa bħala art saqwija.  Għalhekk is-sors irid ikun fil-konfini ta’ fejn għandek l-art.

ONOR. CHARLES BUHAGIAR:  Qiegħed nifhem tajjeb jiena li meta intkom rajtu s-submissions li kien hemm bħala MEPA, ħadtu l-parir fuq kull waħda li kienet ovvjament għalqa mingħand id-dipartiment ta’ l-agrikoltura?

IS-SUR FRANS MALLIA: Le, minħabba l-volum tas-sottomissjonijiet, il-parir ittieħed fuq dawk li setgħu jikkwalifikaw.  

ONOR. CHARLES BUHAGIAR:  F’każi ta’ artijiet li jistgħu jikkwalifikawha x’ifissru? Mat-tliet naħat, maż-żewġ naħat, li m’humiex aktar minn 17,000 metru kwadru, dawk kollha ħadtu parir tad-dipartiment ta’ l-agrikoltura fuqhom?

IS-SUR FRANS MALLIA:  Iva.

THE CHAIRMAN:  Insejjaħ lill-Onor. Roderick Galdes.

ONOR. RODERICK GALDES:  Sur President, biex inkompli ma’ dan il-punt xtaqt li forsi xi ħadd jikkonfermali jekk meta kien hemm is-submissions min-naħa tan-nies sabiex l-art tagħhom tiġi żviluppata, sarux site inspections fuq il-post mill-uffiċjali tal-MEPA f’kull art li kien hemm rikjesta biex ikun hemm żvilupp ġo fiha.

IS-SUR FRANS MALLIA:  L-analisi sar ibbażat fuq l-expertise li hemm fil-MEPA, li ħafna drabi minħabba li n-nies ikunu familjari mal-post, lil kulmin konna nafu li huwa familjari ma’ area konna nieħdu l-expertise tiegħu.  

ONOR. RODERICK GALDES:  Jiġifieri mortu fuq il-post?

IS-SUR FRANS MALLIA:  Le, ibbażajna fuq l-expertise tan-nies li kellhom in-knowledge ta’ l-area.  

THE CHAIRMAN:  Qiegħed nifhem li fejn kellkom il-bżonn jew ħassejtu l-bżonn mortu on site?

IS-SUR FRANS MALLIA:   Iva.

ONOR. CHARLES BUHAGIAR:  Għalija u anke għall-ġurnalisti preżenti, meta jsir dan il-proċess li se nagħmlu aħna llum u jgħaddi mill-parlament, min iħossu li saret inġustizzja miegħu se jkun jista’ jirrikorri l-qorti fuq l-inġustizzja tiegħu?

ONOR. AUSTIN GATT:  Skużani imma l-intenzjoni tad-domanda m’hijiex fil-kompitu tas-Sur Mallia li jagħti parir fuq din.  

ONOR. CHARLES BUHAGIAR:  Id-domanda qiegħed nagħmilha liċ-chairman.

THE CHAIRMAN:  Il-pożizzjoni hija l-pożizzjoni li tagħti l-liġi Maltija, jiġifieri l-artijiet li jidħlu fil-konfini ta’ l-iżvilupp huma artijiet li jiddeċiedi l-parlament. Il-parlament huwa wieħed mit-tliet istituzzjonijiet li jifformaw l-istat Malti.  Jiġifieri jekk wieħed irid effettivament imur il-qorti jista’ jara d-drittijiet jew jistudja d-drittijiet tiegħu fil-liġi Maltija imma wieħed irid jifhem li l-artijiet huma deċiżjoni tal-parlament u mhux aktar deċiżjonijiet amministrattivi ta’ ministru u allura jidħol il-poter tal-ministru in kwestjoni imma huwa l-parlament li ġaladarba jiddeċiedi fuq l-estensjonijiet ta’ l-iżvilupp, effettivament dik hija deċiżjoni tal-parlament.

ONOR. AUSTIN GATT:  Jekk nista’ nagħti l-opinjoni tiegħi, safejn naf jien hija regola kostanti f’dan il-kumitat li aħna ma nagħtux pariri imma aħna nimxu bil-proċeduri tal-parlament.  Id-development planning act jagħti l-metodoloġija ta’ x’isir u jistabilixxi d-drittijiet u l-obbligi ta’ kull istituzzjoni, inkluż il-parlament, fi proċess tat-tibdil fl-istructure planning, jekk xi ħadd mill-pubbliku Malti jidhirlu li għandu xi drittijiet taħt id-development planning act jew taħt xi liġi oħra li tista’ b’xi mod taffettwa dan il-proċess, jista’ jeżerċitahom liberalment.  Pero’ ma naħsibx li għandna nkunu aħna li nagħtu parir dwar x’jista’ jiġri wara jew ma jiġrix.

ONOR. CHARLES BUHAGIAR:  Ma naħsibx li hija kwestjoni ta’ parir imma hija kwestjoni li dan hemm sett ta’ criteria li bħalma għedt jien l-aħħar darba, il-gvern għażel biss li jdaħħal bħala scheme extensions dawk l-artijiet li ġew mitluba f’xi fażi tal-proċess u hemm artijiet oħrajn li ma ġewx mitluba u li jistgħu jikkwalifikaw.  U allura l-mistoqsija li kont qed nagħmel jiena hija li in vista ta’ dan u in vista li jista’ u hemm artijiet oħrajn li jistgħu jiġu nklużi, il-fatt li din tgħaddi mill-parlament, xi ħadd li jħossu li saret inġustizzja miegħu jkollu dritt li jmur il-qorti fuqha din.  Dak li ridt ngħid.  

ONOR. AUSTIN GATT:  Nerġa’ noġġezzjona li hawnhekk nagħmlu statements ta’ entita’ legali. Jekk xi ħadd jidhirlu li għandu dritt li jikkontesta r-riżultat finali ta’ dan il-parlament, allura jieħu d-drittijiet li jidhirlu li għandu u jieħu l-azzjonijiet li jidhirlu li għandu jagħmel pero’ m’huwiex il-kompitu tagħna li ngħidu jekk dak id-dritt jeżistix jew le.  

It-tieni rrid nindika wkoll li parti mill-proċess ta’ dak li qed isir huwa l-proċess tal-lum.   Jekk hawn xi membru f’din il-Kamra li jidhirlu li jrid jemenda l-proposta jista’ jgħid li huwa jrid jemenda din il-pjanta billi tidħol din il-parti.  Kulħadd huwa liberu li jagħmlu fl-istadji kollha, sakemm tiġi approvata r-riżoluzzjoni tal-parlament.  Dak id-dritt huwa insitu fil-membri tal-parlament.  Jekk wara li jispiċċa l-proċess parlamentari xi ħadd jidhirlu li għandu dritt ukoll li jikkontesta l-proċess li sar fil-parlament, allura jeżerċitah.  Dak mhux il-kompitu tagħna, la tagħna u lanqas tal-Kamra li tiddeċiedi jekk dak id-dritt jeżistix jew le fil-liġi.  

THE CHAIRMAN:  Xi ħaġa oħra importanti li xtaqt nirrepeti għall-aħħar darba hija li fil-liġi Maltija m’hemm u ma kien hemm l-ebda obbligu fuq il-gvern li jifformola kriterji. Il-gvern seta ra l-eżerċizzju li għamlet il-MEPA tal-pjani lokali u ġie b’mozzjoni fil-parlament li biha qal dan li mmarkat il-MEPA huwa dan, aħna jidhrilna li għandhom jidħlu artijiet oħra u kien jindika fuq il-pjanti l-artijiet oħra li l-gvern jidhirlu li għandu jissottometti għall-parlament.  Il-gvern issottometta u qabel fuq kriterji sabiex l-eżerċizzju jkun wieħed kemm jista’ ikun trasparenti imma m’hemm xejn li seta’ iżomm il-gvern milli effettivament idaħħal artijiet oħrajn.

ONOR. CHARLES BUHAGIAR:  Sur President, nixtieq nispjega l-ispirtu wara dak li qed ngħid jiena.  Aħna llum qegħdin f’dan il-parlament niddiskutu proprju din ir-riżoluzzjoni għall-fatt li bħala ġustifikazzjoni tagħha ngħad li meta saru l-iskemi temporanji fl-1988 saru b’ħafna għaġġla u nħolqu diversi anomaliji u saru ħafna żbalji.  Allura llum qed ngħidu li se nindirizzaw din il-problema billi nagħmlu dan il-proċess li qed nagħmlu llum.  Pero’ imbagħad issib li fid-dokument maħruġ mill-gvern fl-aħħar issib dan il-paragrafu li se naqra u għalhekk qiegħed nagħmel il-mistoqsijiet.  Dan il-paragrafu jgħid hekk; 

“Government recognises that there may be requests which may have been left out and which given some further consideration and study may be considered for inclusion in part or in whole. Government is actively considered in setting up of a committee to evaluate those requests which were not included within the scheme boundaries and if need is felt to recomandate to government for inclusion. This would neccesitate a further partial structure plan review at a later date.”.

Sur President, x’qegħdin ngħidu hawnhekk?  Hawnhekk qed ngħidu li x-xogħol sar b’ċertu għaġġla anke din id-darba u fil-fatt tliet ijiem ingħataw il-MEPA safejn jevalwaw dawn l-affarijiet. Nafu li qed isir bil-għaġġla, nafu li mhux qed isir tajjeb biżżejjed għaliex jista’ ikun hemm artijiet li qed jitħallew barra, ma ġewx inklużi u allura se nħallu safety valve li jekk ikun il-każ, nerġgħu nagħmlu kumitat ieħor biex nerġgħu narawhom?  Issa aħna hawn qed niltaqgħu biex nagħlqu l-boundaries.  Jekk se nagħlqu l-boundaries, jew se nagħlquhom jew m’aħniex se nagħlquhom. Issa allura d-domanda li kont qed nagħmel jien huwa dan; Ġaladarba hawn dan l-istatement kemm ‘il darba l-gvern se jgħid li se jagħmel dan il-kumitat biex jekk hemm xi ħaġa li ħallejniha barra nkunu nistgħu ndaħħluha aktar tard, allura persuna li tkun saret inġustizzja miegħu jista’ jistenna li dan il-kumitat isir u ma joqgħodx imur qrati xejn.  

Imma jekk dan il-kumitat mhux se jsir u l-mistoqsija tiegħi ‘l hemm hija ndirizzata.  Dan il-kumitat li l-gvern qed jgħid li jrid isir biex jikkonsidra każijiet li setgħu ġew inklużi imma ma ġewx inklużi se jsir jew mhux se jsir?

MR CHAIRMAN:  Id-dokument huwa kif qrajtu inti Onor. Buhagiar, jiġifieri l-gvern qiegħed jikkonsidra – ma kienx hemm deċiżjoni – li jekk ikun hemm il-ħtieġa jagħmel kumitat.  Dan jagħmlu mhux għaliex l-affarijiet saru bl-għaġġla, din hija d-differenza imma għax kif taf int, fis-soċjeta’ Maltija anke min jaħseb biss li għandu dritt jew li għandu raġun jibqa’ jippretendi u jaħseb li għandu anke jekk tgħidlu u tispjegalu li m’għandux. Jekk ikun hemm nies li jidhrilhom li għandhom raġun qegħdin nikkonsidraw il-possibilita’ li jkun hemm dan il-kumitat fejn dak li jkun, jekk irid iressaq il-każ tiegħu jressqu.  Imma nirrepeti, dan ma jfissirx li l-kumitat qiegħed jiġi kkonsidrat għaliex l-affarijiet saru bl-għaġġla.  Nirrepeti dak li għedt l-aħħar darba u naħseb li tajjeb li mmorru għall-pjanti għaliex inkella se nerġgħu nagħmlu diskussjoni ġenerika kif għamilna l-aħħar darba.  

Dan huwa proċess sħiħ li ilu li nbeda mill-1993.  Dan l-eżerċizzju ma nbediex wara li l-gvern ta l-kriterji biex kulħadd ikun jaf b’liema riga se jitkejjlu l-pockets imma l-eżerċizzju ilu li nbeda mill-ewwel pjan lokali li effettivament ġie ppubblikat għall-konsultazzjoni pubblika ħalli nifhmu l-istat kollu ta’ l-affarijiet.

ONOR. RODERICK GALDES:  Jiġifieri jekk qed nifhem sew, il-ministru qiegħed jiddikjara li fil-preżent, wara li sar dan il-proċess m’għadx fadal artijiet li għandhom użu ġustifikat u anke ta’ social considerations li setgħu daħlu f’dan il-proċess u llum qed jitħallew barra xorta waħda. Jiġifieri m’għadx fadal minn dawn il-każijiet. 

THE CHAIRMAN:  Peress li l-gvern qatt ma żamm għalih id-dritt ta’ l-infallibilita’ ma nistax nagħmel statement bħal dak.  Li nista’ ngħid huwa li l-eżerċizzju li sar kien eżerċizzju fit-tul, rigoruż, stabbilit fuq kriterji u mhux fuq ix-xejn u iva, nista’ ngħid li fl-opinjoni tiegħi, meta tara l-affarijiet kollha li saru, naħseb li ċ-ċansijiet ta’ artijiet li kellhom jidħlu u ma daħlux huma żgħar ħafna imma ma naħsibx li la l-uffiċjali tal-MEPA u lanqas il-gvern m’għandu xi premessa ta’ infallibilita’.  Għalhekk ukoll għaddejna l-emenda fl-2001 biex dan il-proċess mhux biss imur  fil-Kamra tal-Parlament imma jiġi f’kumitat tal-Kamra ħalli jekk hawn membri ta’ dan il-kumitat li jħossu li jew artijiet li ġew indikati biex ikunu nklużi għandhom jiġu esklużi jew kien hemm artijiet oħrajn li jagħtu l-ġustifikazzjoni biex ikunu nklużi, dik id-diskussjoni ssir hawnhekk.  Kif qal l-Onor. Gatt, dan huwa l-għodda li għandu wkoll il-parlament, apparti l-plenarja.  Il-parlament għandu l-faċilita’ ta’ dan il-kumitat tal-Kamra.

ONOR. CHARLES BUHAGIAR:  Hawnhekk nixtieq nikkoreġik ftit fuq dak li qed tgħid.  Il-proċess li beda fl-1993 kien il-proċess tal-local plans.  Aħna hawnhekk mhux qed naraw il-local plans biss imma qed naraw ukoll il-maġġoranza ta’ l-artijiet li ġew imdaħħla fl-estensjonijiet li ma jirriżultawx mil-local plans imma jirriżultaw mill-eżerċizzju tal-criteria li ppubblika l-gvern.  Allura se jkolli nerġa’ nagħmillek il-mistoqsija għaliex ħrabtli minnha.  

Il-mistoqsija hija: Jekk aħna qegħdin ngħidu li se nagħlqu l-boundaries, kif fl-istess dokument qegħdin ngħidu li se nagħmlu kumitat biex jibqa’ jara dawk it-talbiet ta’ nies li jħossuhom li saret inġustizzja magħhom?  Jew se nagħlquhom jew mhux se nagħlquhom.

THE CHAIRMAN:  Onor. Buhagiar nitolbok taqra l-liġi.  M’hemm xejn fl-att dwar l-ippjanar ta’ l-iżvilupp milli jżomm kwalunkwe gvern milli jagħmel reviżjoni parzjali tal-pjan ta’ struttura. Tant huwa hekk li diġa’ f’dan il-parlament għamilna reviżjoni parzjali tal-pjan ta’ struttura. Dan għamilnih meta daħħalna artijiet, ma nafx kemm, għall-SMEs.  Id-differenza hija li ġaladarba ssir ir-reviżjoni tal-pjan ta’ struttura issa, dak leglament il-pjan lokali jerġa’ jiġi rivedut għaxar snin oħra u allura hemm onus ferm akbar fuq kwalunkwe gvern li jkun qiegħed imexxi biex jirrevedi l-pjan ta’ struttura u l-konfini tiegħu ħafna anqas minn perjodu ta’ għaxar snin,
(unedited from 22 mins)

u allura m’hemm xejn la għal dan il-gvern illegali u lanqas għal xi gvern ieħor li jagħmel xi reviżjoni parzjali tal-pjan ta’ struttura. Jekk issa qed tgħid li dan il-Parlament m’għandux ikollu dak il-poter u dik il-funzjoni, nitolbok biex f’dak il-każ, tagħmel mozzjoni biex tinbidel il-liġi imma qed nitkellmu abbażi ta’ liġi li għandna.

ONOR. CHARLES BUHAGIAR: Ma naħsibx li ndirizzajt dak li hawn miktub f’dan id-dokument.

THE CHAIRMAN: Diġa’ ndirizzajtu.

ONOR. CHARLES BUHAGIAR:  Le,  ma indirizzajtux.

THE CHAIRMAN: Ma tridx tifhmu inti.

ONOR. CHARLES BUHAGIAR: Le, qed nifhmu perfettament. 

“Government recognises that there may be requests...” 
Issa requests li saru din id-darba, u mhux li se jsiru fil-futur 

“...which may have been left out and which given some further consideration and study, may be considered for inclusion in part or in whole.”

 Mela dawn requests li saru issa u mhux li se jsiru għaxar snin oħra. 

THE CHAIRMAN: Skużani, inkunu koerenti mad-diskors. Anzi kont jiena li għedt fl-aħħar seduta li qed jiġu kkonsidrati biss dawk it-talbiet li saru fil-proċess ta’ pjan lokali. Kont inti li tlabt li kellhom ikunu kkonsidrati artijiet li fuqhom ma sarux talbiet waqt il-proċess tal-pjani lokali u jiena rrispondejt dakinhar u għedt li iva, l-gvern ħa deċiżjoni li għandu jkun ikkonsidrat biss dawk l-artijiet li kienu indikati bħala talbiet fil-proċess tal-pjani lokali. Din hi d-differenza. 

ONOR. CHARLES BUHAGIAR:  Din ma tagħmel l-ebda differenza għall-argument tiegħi għax l-argument tiegħi hu bbażat fuq requests. Issa ejja ngħidu requests li saru issa wara li saru l-pjani lokali. Aħna qed ngħidu li l-gvern qed jagħraf li hemm talbiet li setgħu saru u li kieku studjajnihom aħjar, kienu jkunu nklużi wkoll fl-iskemi. Allura minħabba li l-gvern jagħraf li hemm din il-possibilita’ li kien hemm requests li huma ġusti biex niftemhu u tħallew barra, allura l-gvern ħa jagħmel kumitat biex jirrikmanda l-gvern li dawn l-extensions jitħallew barra, jiġu nklużi. Issa inti qed tgħid xi ħaġa differenti. Inti qed tgħid li wara għaxar snin, irid isir reviżjoni u nerġgħu nirrevedu kollox. Jiena mhux hekk qed ngħid. Dik mhux hekk tgħid. Din tgħid li wara li nispiċċaw l-eżerċizzju, min iħoss li ma saritx ġustizzja miegħu, ħa jkollu kumitat u jmur hemm. 

THE CHAIRMAN: Ħa nispjega preċiż. Pjan lokali jiġi rivedut kull għaxar snin imma m’hemm xejn x’iżomm fil-liġi Maltija li effettivament issir reviżjoni tal-pjan ta’ struttura anke qabel. Allura noqgħodu attenti, Onor. Buhagiar. Nagħmlu distinzjoni netta bejn x’inhu pjan lokali u x’inhuma konfini. Il-gvern m’għandux għalfejn iġib ġol-parlament pjan lokali biex japprovah. Il-gvern marbut bil-liġi biss jiġi fil-parlament biex ibiddel konfini ta’ l-iżvilupp. Ħalli nkunu nafu fuqhiex aħna qed nitkellmu.

ONOR. CHARLES BUHAGIAR: Fuq dan li qed tgħid inti naqblu imma mhux qed tirreferi għal dan li hawn miktub hawn. (Interruzzjonijiet) Le, le,  skużani din hi importanti ħafna għax naħseb jiena..(interuzzjonijiet). 

THE CHAIRMAN: Dik m’għandhiex x’taqsam, mhux fir-riżoluzzjoni.

ONOR. TONIO BORG: Mela kif nistgħu aħna,  mela din mhux qegħda għall-approvazzjoni tal-Parlament, din hi xi ħaġa li l-gvern qal, meta għamel id-dokument, li iva din se jagħmilha u jikkonsidra, u jekk jikkonsidrha, jista’ ma jagħmiliex, jista’ jekk jagħmilha, jirrifjuta r-rakkmandazzjoni tal-kumitat imma din mhux parti. Ara kieku għedtli din l-art ta’ Ħ’Attard ma missiex, kollox sew, dik qegħda hemmhekk, qed nipproponu li tiġi approvata. Imma din żgurissimu li mhux qegħda għall-approvazzjoni tal-Kamra. Kif nistgħu niddiskutu affarijiet li mhux qegħdin quddiem il-Kamra? Apparti li fil-mertu ma naqbel xejn miegħek. Jiġifieri naħseb li m’hemm xejn ħażin billi wieħed.... Aħna dejjem ngħidu fuq id-drittijiet taċ-ċittadin, issa għax se nagħmlu d-dritt li titlob, mhux dritt li tieħu rimedju li qed nipprovdulek possibilita’ ta’ rimedju li tista’ tieħdu u tista’ ma tieħdux, issa se ngħidu le, nagħmlu dawn u tkellem l-oraklu! Imma dik kwestjoni li lanqas nidħol fiha. X’għandha taqsam ma’ dan il-kumitat? Aħna għandna dawn, irridu napprovawhom jew le, inżidu, nnaqsu, imma mil-bqija m’għandniex nidħlu f’dokument li lanqas jifforma parti mir-riżoluzzjoni. Ara dan il-pjan iva, jifforma parti mir-riżoluzzjoni. 

THE CHAIRMAN: Bir-rispett kollu, jekk għandek l-opinjoni li jew isir dan il-kumitat jew ma jsirx, naħseb li dik hi opinjoni li tista’ faċilment tesprimiha fil-prenarja imma m’hijiex parti mir-riżoluzzjoni  li qed jiddiskuti dan il-kumitat. 

ONOR. CHARLES BUHAGIAR: Jekk ir-riżoluzzjoni ta’ dawn l-iskemi bbażaw fuq kriterji, trid titkellem fuq kriterji wkoll. Ma nistax ma nitkellimx fuq kriterji. Allura se nitkellem fuq il-mappa hekk, in arja?

THE CHAIRMAN:  Dik il-parti li qrajt mhux kriterju. Hi parti mid-dokument imma mhux kriterju. Li l-gvern qed jgħid qed jikkonsidra l-possibilita’ li jkun hemm kumitat, mhux kriterju. Hu parti mid-dokument imma mhux kriterju. 

Ħa nitlob biex jekk hemmx kummenti diretti fuq il-pjanti.

ONOR. CHARLES BUHAGIAR: Biex niċċara f’moħħi dan li qed ngħidu. Aħna li għedna l-aħħar darba ukoll huwa li meta jiġu approvati dawn l-extensions, dawn imbagħad iridu jmorru lura għand il-local planning unit, imbagħad dan jippjanahom hu, wara li jkunu approvati dawn l-extensions bħala parti tad-development zone imbagħad iż-zoning tagħhom isir mill-local plans. Hux hekk? Qed nifhem tajjeb jiena?

THE CHAIRMAN: Yes.
ONOR. RODERICK GALDES: Ġaladarba qed ngħidu li din ir-riżoluzzjoni se taffettwa reviżjoni parzjali tal-pjan ta’ struttura, issa dan il-pjan ta’ struttura diġa’ skada ħames snin, meta se tkun id-data uffiċjali ta’ meta se ssir ir-review  kollha kemm hi sabiex ma jkunx hemm anke dawk in-nies li qed jistennew li l-art tagħhom tidħol fl-ischemes. (Interuzzjonijiet). Jiena qed inpoġġi mistoqsija hawnhekk dwar il-pjan ta’ struttura. 

THE CHAIRMAN: Din m’għandha x’taqsam xejn. 

ONOR. TONIO BORG: Dik għamel aġġornament u tkellem dwarha. X’għandha x’taqsam ma’ dan li qed nitkellmu fuqu?

ONOR. RODERICK GALDES: Mhux fuq il-pjan ta’ struttura qed nitkellmu!

ONOR. TONIO BORG: Forsi jkollha x’taqsam fil-plenarja, forsi taf! Għax naħseb out of order ukoll. Fuq din żgur m’għandhiex x’taqsam. 

THE CHAIRMAN: Apparti l-fatt, bir-rispett kollu Onor. Galdes, nirrepeti li dak li għedt li trid tagħmel distinzjoni bejn konfini u pjan lokali huwa l-istess għal pjan ta’ struttura u konfini. Hu l-istess. Nispera li għallinqas s’hemm, fil-prattika tiegħek, tasal. Tagħmel distinzjoni bejn konfini u pjan ta’ struttura. Pjan ta’ struttura hu dokument strateġiku li jagħti direzzjoni lill-pajjiż fuq l-użu ta’ l-art f’dan il-pajjiż. Il-kwestjoni tal-konfini hi separata. Dan il-parlament jiddiskuti konfini u tibdil tagħhom. 

ONOR. RODERICK GALDES: Pero’ jiena staqsejt mistoqsija speċifika fuq il-pjan ta’ struttura għax li qed nagħmlu hawn illum jaffetwa lill-pjan ta’ struttura direttament u naħseb li din ir-riżoluzzjoni wkoll, bħala reviżjoni parzjali, qed taffetwa l-pjan ta’ struttura. Jiena staqsejt mistoqsija speċifika fuq il-pjan ta’ struttura li għandna llum u ilu skadut għal numru ta’ snin, meta dan se jiġi finalizzat u rivedut mill-ġdid sabiex jiġbor il-konfini eżistenti, anke wara li jseħħ dan il-proċess. Jiena naħseb li din hi abbinata mad-diskussjoni tal-lum għaliex il-plan ta’ struttura jaffettwa wkoll il-konfini li għandna f’pajjiżna. 

THE CHAIRMAN: Tista’ tagħmel l-argument, imma mhux neċessarjament huwa ħtieġa. Jekk m’hawn aktar kummenti, ħa mmur għal talbiet jew kummenti fuq l-artijiet li qed jiġu indikati fil-mozzjoni biex ikunu nklużi fil-konfini ta’ l-iżvilupp f’pajjiżna. Nibda bl-ewwel pjanta. Hawn kummenti?

ONOR. CHARLES BUHAGIAR: Naħseb aħjar nistabilixxu proċedura kif se nagħmluha din. Naħseb l-aħjar li nagħmlu huwa li xi uffiċjal tal-MEPA jindikalna liema huma dawk l-artijiet li qed jiġu proposti għall-inkluzzjoni u narawhom, imbagħad pero’ naraw ukoll dawk l-artijiet li saru request fuqhom.

ONOR. AUSTIN GATT: Jiddispjaċini ma naqbel xejn ma’ l-Onor. Buhagiar. Dak li huwa propost li jiġi nkluż ilu f’idejn il-membri għal żmien twil. Huwa dan id-dokument li għandu delineazzjoni bil-legends kollha u allura kull membru jaf preċiż x’qed jiġi propost. Id-dokument l-ieħor li ġie mitlub huwa dokument for information purposes only u jekk xi ħadd jidhirlu li talba li saret ma ġietx milqugħa u kellha tiġi milqugħa, formalment irid jipproponi emenda. Hawnhekk qegħdin fil-parlament u qed niddiskutu mozzjoni formali. M’aħniex debating society għall-gost u pjaċir tal-membri stess. Hawn ċerti formalitajiet li jridu jiġu eżegwiti. Issa jekk ħa naqbdu pjanta X,  jew qed taqbel ma’ dik il-pjanta, għax dik hi l-proposta, jekk trid temendaha, trid tagħmel mozzjoni formali biex temendaha u niddiskutu dik il-mozzjoni formali. Jekk le,  mhux noqgħodu nparlaw fil-vojt. Din mozzjoni! Aħna m’aħniex debating chamber. 

ONOR. TONIO BORG: X’inhu l-iskop li jkollna planning committee u imbagħad nagħmlu...(Interruzzjonijiet) Allura naqbdu u mmorru plenarja mill-ewwel! Il-planning committee qiegħed biex jiddiskuti d-dettalji u l-irfinar fejn inaqqas jew iżid, u l-kummenti ta’ natura aktar ġenerali jsiru fil-plenarja. Hawn l-iskop huwa li dawn il-pjanti, jekk għandna xi oġġezzjoni fuqhom għax ma naħsibx li hemm oġġezzjoni għal kull pjanta li hawn... Ma naħsibx li hemm oġġezzjoni fuq l-iMdina, ħadd m’hu se jipproponi li nibnu l-iMdina. Fl-iMdina la kien hemm requests, la hemm proposti li tinbidel mela dik tapprovaha. Allura flok noqogħdu sejrin, naraw hemmx xi proposti partikolari ta’ tnaqqis jew ta’ żieda, ta’ xi ħadd li jgħid li dawn inġustizzja li ma daħlux jew li daħlet, din tmur kontra kull regola ta’ l-ambjent li daħlet. Hekk irridu nimxu! Ma naħsbux li dan l-eżerċizzju tal-MEPA li għamlet tad-draft local plan huwa biss li jiżdiedu. Hemm fejn jonqsu.

ONOR. CHARLES BUHAGIAR: Jiena naqbel miegħek Ministru Borg, imma biex tagħmel din li qed tgħid inti, tagħmel kif qed ngħid jiena. Jiġifieri trid tara x’qed jiġi propost, trid tara x’kienu t-talbiet u trid tara ftit, inkella xi skrutinju se nagħmlu hawnhekk? 

ONOR. AUSTIN GATT: Naqblu perfettament li dan irid isir imma jrid isir fil-kuntest tal-mozzjonijiet. Jiġifieri ħa nifthemu ċar u tond, din in-naħa għandha ħames emendi li se tagħmel, l-ewwel waħda hija Ħad-Dingli u qabel Ħad-Dingli, għalina kollox approvat. Jiġifieri minn din in-naħa, l-ewwel pjanta li rrid naqbad hi ta’ Ħad-Dingli u l-bqija m’għandi l-ebda kumment fuq xejn għaliex aħna naċċettaw il-pjanti li ġew proposti. Issa jekk l-oppożizzjoni għandha oġġezzjoni fuq pjanta qabel Ħad-Dingli, għidulna liema waħda, għidulna fejn tridu temendaw u nimxu, imma ma naqbilx li hawnhekk qegħdin biex nagħmlu fishing expedition għal xi ħadd. 

Ma naqbilx li għandna nagħmlu fishing expedition. Jiġifieri fishing expedition hija għaliex dik, u dik, mhux dik u mhux dak. Jekk hawn emenda għal proposta, tiġi preżentata. Il-bqija jekk m’hemmx emendi, ejjew ngħidu m’hemmx emendi imma mhux noqgħodu nduru kull darba u nevitaw li nieħdu d-deċiżjonijiet. Bir-rispett kollu, Onor. Buhagiar, fhimt li fil-laqgħa li għaddiet għedtu jew indikajtu li se mmorru fil-plenarja in ogni caso pero’ ma nafx x’inhi l-pożizzjoni tagħhom. Għandkom emenda li se ġġibu għal xi pjanta. Il-bqija jekk se noqgħodu nistaqsu, għaliex, u kif u come, mhux il-funzjoni t’hawn. Għandkom dritt tagħmlu kull tip ta’ argument pero’ hawnhekk bħala planning committee jitkellem fuq planning, jekk hemmx żieda jew tnaqqis mal-konfini li qed jiġu preżentati. Dik hi d-deċiżjoni li rridu nieħdu hawn.

ONOR. CHARLES BUHAGIAR: Sur President, ma naqbel xejn ma’ dan li qed jingħad. Aħna għandna dritt li nistaqsu mistoqsijiet fuq kull pjanta li hemm hemmhekk u hekk se nagħmlu.

THE CHAIRMAN: Jiena qed nifhem li n-naħa tal-gvern għandha emendi għall-pjanta 7.

ONOR. CHARLES BUHAGIAR: Le! Waħda, waħda. Number 1 l-ewwel mhux number 7.

THE CHAIRMAN: Skużani imma għandkom emendi għall-pjanta ta’ Ħ’Attard?

ONOR. CHARLES BUHAGIAR: Nistgħu naraw il-pjanta numru 1 fuq l-iscreen?

THE CHAIRMAN: Din tista’ taraha wkoll fid-dokument li għandek quddiemek. Sakemm jiġi nstallat, tista’ Onor. Buhagiar tgħidilna għal-liema pjanta qed tirreferi?

ONOR. CHARLES BUHAGIAR: Nixtieq nara aktar fid-dettal dik li qegħda Triq Dun Gwann Theuma. Ridt nurihiliek għax ma tafhiex it-triq. 

THE CHAIRMAN: Qed nifhem li l-Onor. Buhagiar qed jitkellem fuq dan is-sit ta’ wara tal-patata. Mistoqsijiet? 

ONOR. TONIO BORG: Onor. Buhagiar, qed nifhem li rridu naraw il-1 u l-1 ta’ l-Appendix. 

THE CHAIRMAN: X’inhi l-proposta, Onor. Buhagiar?

ONOR. CHARLES BUHAGIAR: Aktar milli proposta, hi mistoqsija lill-MEPA. Jistgħu jispjegawli fejn tmiss ???(42.00) 

THE CHAIRMAN: Il-mistoqsija hija fejn tmiss dak li hemm fl-appendix ma’ ??(42.16) ta’ l-iżvilupp. 

PERIT FRANS MALLIA: Fl-appendix jiġifieri dawk li ma jikkwalifikawx bil-kriterji hux hekk?

ONOR. CHARLES BUHAGIAR: Le, l-appendix huma dawk li rranġajtu wara, le?

PERIT FRANS MALLIA: Dawk ta’ l-appendix ma jikkwalifikawx.

THE CHAIRMAN: Onor. Buhagiar jekk taqra n-nota li għandek mad-dokument stess, għall-appendiċi, jgħidlek li dawk, għalkemm m’humiex skond il-kriterji, il-MEPA għal raġunijiet ta’ good planning qed tipproponi li jidħlu hekk. 

ONOR. CHARLES BUHAGIAR: Mela jistgħu jispjegawlna r-raġunijiet ta’ good planning f’dan il-każ? 

PERIT FRANS MALLIA:  The proposal in the appendix, if I can show it on the screen 

(Ended at 44 mins)

(Unedited)  From 44 to 66 mins.

Il-proposta fl-appendiċi hija li tingħalaq din il-ħofra li nħolqot hawnhekk bejn il-proposta li hawn fuq in-naħa fejn illum hemm il-counting hall u l-bqija tad-development zone li qiegħda fuq din in-naħa, jiġifieri li tingħalaq dik il-ħofra hemmhekk.

THE CHAIRMAN:  Irridu nifhmu wkoll biex narawha fil-kuntest kollu, li l-MEPA għadha kemm approvat pjan ta’ azzjoni għal Ta’ Qali li fih iż-żona ta’ fejn kienet il-counting hall f’Ta’ Qali tingħata għall-użu ta’ ambaxxati u l-parti ta’ wara li hija ndikata bl-oranġjo fuq il-mappa, tkun żviluppata għal użu residenzjali u allura hija art tal-gvern. Il-parti oranġjo hija għall-użu residenzjali, hawnhekk huwa s-sit ta’ l-ambaxxata, u hawnhekk hija l-art li llum tintuża bħala stores, jiġifieri hija mibnija ħa niftehmu, mhux art verġni, u l-għoli tagħha bħala height huwa iktar minn dak li huwa propost għall-użu residenzjali.  Din se tkun għall-użu residenzjali u allura l-argument qed nifhem jien, min-naħa tal-bord tal-MEPA kien li aktar milli tkun hekk kif ħarġet fid-dokument tal-konsultazzjoni pubblika, din titneħħa u minflok jingħalaq hekk li huwa ħafna iktar ovvju li dan huwa il-pocket li jrid jiġi ndirizzat iktar minn dan il-pocket.  

MR FRANS MALLIA: Ma jibqax ħiereġ kif kien propost minnek, qabel kien propost li jibqa’ ħiereġ sat-triq tar-Rabat along Dun Giuseppi Theuma Street, Qormi.

THE CHAIRMAN: Jiġifieri dan huwa użu residenzjali u qed jiġi ndikat fl-appendiċi 1 li tingħalaq hekk.

ONOR. CHARLES BUHAGIAR:  Jiġifieri fejn hemm ix-sheds tal-patata nifhem li dawk huma sites tal-gvern hux hekk?

THE CHAIRMAN:  L-art kollha hija art tal-gvern.

ONOR. CHARLES BUHAGIAR:  Għax mhux indikata bħala tali hemmhekk.  

THE CHAIRMAN:  Ma kienx hemm għalfejn tiġi ndikata bħala tali għax nirrepeti, il-bord tal-MEPA diġa’ approva l-pjan ta’ azzjoni għal Ta’ Qali, għaldaqstant il-gvern ma kellux għalfejn jagħmel rikjesta biex l-art tiegħu tidħol għax diġa’ hija approvata fil-pjan ta’ azzjoni.  

Il-konfini ta’ l-iżvilupp hawnhekk illum qiegħed hekk għalkemm hawn għadu mhux mibni, imma l-konfini huwa hekk u ġiet qatgħet din il-linja dritta.  Dawk li huma indikati bl-oranġjo, anke l-media biex tagħmlu distinzjoni, dawk huma diġa’ indikati fi pjani lokali jew pjani ta’ azzjoni min-naħa tal-MEPA.  M’humiex indikati minħabba l-kriterji li l-gvern għadda lill-MEPA.  

Ħal Balzan jidhirli li m’hemm xejn, Birgu m’hemm xejn, Birkirkara kulma hemm hemm emenda li kienet diġa’ tidher fil-pjan lokali min-naħa tal-MEPA li hija biċċa art … (Interruzzjonijiet) Le, Birkirkara nru. 4 morna Onor. Borg.  Ħal Balzan m’hemm xejn, kemm inħottu d-dar tiegħek u nibnu lukanda.  Qegħdin pjanta nru. 4.  Fuq Birkirkara hemm xi mistoqsijiet?  Mela Birkirkara m’hemmx mistoqsijiet.  Birżebbuġa l-inklużjonijiet kollha li hemm indikati huma inklużjonijiet li l-MEPA kien approva fil-pjan lokali fil-95 jiġifieri m’hemm xejn indikat li jmur ‘l hemm mill-pjan lokali li kien diġa’ approvat fil-95 pjan lokali ta’ Birżebbuġa u Marsaxlokk.  

Tal-Papa hija din is-sit ta’ hawnhekk fejn hawn it-triangle li għandu l-istilla, li rrid infakkar ukoll li jekk wieħed jara l-pjan lokali ta’ Birżebbugia/Marsaxlokk, diġa hemm indikat li hemmhekk irid isir - fil-1995 qed nitkellem 11-il sena ilu - development brief għal dik iż-żona u fil-fatt il-MEPA diġa’ abbozzat dak id-development brief għal dawk l-inħawi u jekk m’iniex sejjer żball fil-pronunzja, iż-żona ta’ l-għerierem?? fil-viċin.  

ONOR. CHARLES BUHAGIAR: Bħala MEPA meta kkonsidrat dan is-site, tat kas jekk dan kienx raba’ saqwi jew le?  

MR FRANS MALLIA:  F’dan il-każ il-MEPA qasmet f’żewġ gruppi, dawk li kienu fil-pjanijiet lokali u dawk li ħarġu minn dan l-eżerċizzju.  F’dan il-każ, dan is-sit partikolari ħareġ mill-pjanijiet lokali pero’ xorta kkonsultajna mad-dipartiment ta’ l-agrikoltura u qalilna li m’hijiex art saqwi.

THE CHAIRMAN: L-indikazzjonijiet min-naħa tad-dipartiment ta’ l-agrikoltura juru li m’hijiex saqwi. Jekk m’hemmx mistoqsijiet oħrajn ngħaddu għal Birżebbuġa 5A, nirrepeti l-istess bħal 5, is-siti ndikati fil-5A huma siti li kienu diġa’ indikati min-naħa tal-MEPA fil-pjan lokali għal Birżebbugia u Marsaxlokk, b’mod partikolari wieħed irid jifhem illi hemm is-site ta’ fejn hemm it-tankijiet tal-gass illi bilfors iridu jitneħħew minn hemm għax sfortunatament matul is-snin 70 ġie mibni r-residential estate hemmhekk u allura dawk in-nies li qegħdin hemmhekk qegħdin fil-periklu u t-tankijiet tal-gass iridu jitilqu minn hemm.  

L-Onor.  Buhagiar.

ONOR. CHARLES BUHAGIAR:  Fuq il-parti ta’ Birżebbuġa n-naħa ta’ San Ġorġ jidher li hemm żewġ siti kbar, wieħed huwa fejn qed tgħid inti proprju u l-ieħor ‘il fuq minnu.

ONOR. CHARLES BUHAGIAR:  Nistgħu forsi naraw naqra dan is-site il-kbir l-ieħor mhux tat-tankijiet tal-gass.

THE CHAIRMAN:  Li huwa dan is-site t’hawnhekk.  L-oranġjo, hija din is-site t’hawn li kienet diġa’ ġiet indikata minn dak iż-żmien l-awtorita’ ta’ l-ippjanar fil-pjan lokali li ġie approvat fl-1995. 

ONOR. CHARLES BUHAGIAR:  Ma nafx jekk il-MEPA għandhomx il-qies ta’ din is-site.

MR FRANS MALLIA:  Fil-każ ta’ dawk is-siti li ġew proposti mill-pjanijiet lokali, il-kriterji m’applikajnihomx, jiġifieri adottajnihom kif inhuma minħabba li kienu għaddew minn skrutinju pubbliku.  

ONOR. CHARLES BUHAGIAR: Il-mistoqsija mhux hekk hi imma jekk għandkomx l-area tagħha, mhux qed ngħid għax ikkwalifikajtuha għax hi iktar minn 17,000 square meters, imma jekk għandkomx l-area tagħha.

THE CHAIRMAN:  Probabbilment fid-dokument li jiena tajt diġa’ hija indikata, jiġifieri jekk tara taħt Birżebbuġa, probabbilment hija dik li hija jew 9,600 jew 13,900, jew 23,000sq metres.  Probabbilment it-23,000 hija tal-gass. Naħseb hija t-tieni waħda, 13,900 metru kwadru, jiġifieri teknikament, kieku wieħed kellu japplika l-kriterju wkoll tikkwalifika.

Nirrepeti fil-1995 biex pjan lokali jiġi approvat ma kienx hemm ħtieġa li lanqas jiffirmah il-ministru, imma japprovah biss il-bord tal-MEPA. 

Jekk m’hemmx aktar kummenti mmorru Bormla.  Bormla m’hemm xejn, immorru għal Ħad-Dingli. Il-Ministru Gatt.

ONOR. AUSTIN GATT:  Iva, qed inressaq mozzjoni, ktibthielek Mr Chairman, illi fir-rigward tal-pjanta li qiegħda fl-appendiċi, qed nipproponu li dik titneħħa mid-dokument jiġifieri ma tiġix milqugħa s-sottomissjoni tal-MEPA li t-trijanglu indikat dik il-mappa jiġi inkluż fid-development.  Jiġifieri bħala background f’Ħad-Dingli il-MEPA qiegħda tipproponi li trijanglu li hemm immarkat tiżdied ma’ dak li kien sar mal-proposta oriġinali, din in-naħa ma taqbilx ma’ din iż-żieda u qed nitolbu li din titneħħa u nibqgħu allura mal-proposta oriġinali biss.

ONOR. TONIO BORG:  Il-black and white line.

ONOR. AUSTIN GATT:  Iva, ir-raġuni hi li ma narawx raġuni għaliex kellu jiżdied dak it-trijanglu kif qiegħed.  

THE CHAIRMAN: Jiġifieri l-MEPA fil-pjanta ta’ quddiem ta’ Ħad-Dingli ipproponiet li tidħol din l-art. Sussegwentement fl-appendiċi indikat li għal raġunijiet ta’ good planning jiżdied ukoll dan it-trijanglu mmarkat fl-appendiċi mappa nru. 2.  L-Onor. Gatt qed jagħmel mozzjoni sabiex dan it-trijanglu jiġi eskluż u wieħed jibqa’ miexi mat-triq illi diġa’ hija formanti u li tifforma wkoll parti miż-żona ta’ l-iżvilupp illi diġa’ qiegħda hemmhekk.  U allura l-linja tiġi issa hekk, iddur, tibqa’ sejra u tagħlaq hawnhekk.  

L-Onor. Buhagiar.

ONOR. CHARLES BUHAGIAR:  Għaliex il-MEPA deherla li kellha tinkludiha dik?  

MR FRANS MALLIA:  Ir-raġuni kienet illi mill-konsultazzjoni pubblika rriżulta li bil-konfigurazzjoni li adotatat fl-ewwel proposta kienu se jintlaqtu, it-tqassim kien se jintlaqat b’mod avvers, plus li din hija raġuni li ħarġet mill-konsultazzjoni, pero’ aktar minn hekk illi peress li kien hemm triq qiegħda taħt il-linja li huwa passaġġ fil-fatt qgħadna naraw biċċa fuq in-naħa taċ-ċentru ftit ‘l isfel, għandu qisu denb hemmhekk, ħasset li l-configuration kienet tagħmel ħafna iktar sens mil-lat ta’ ??(61.24)

ONOR. TONIO BORG:  Mit-triq ‘l isfel ħlief jekk tidħol f’dan it-trijangolu m’hemm l-ebda żviupp hux hekk?

MR FRANS MALLIA:  Le, hawnhekk m’hawnx żviluppi.  

ONOR. TONIO BORG:  It-trijangolu, ikun hemm trijangolu.  

MR FRANS MALLIA:  Ikun hemm it-trijangolu u dik il-biċċa magħluqa miż-żona ta’ l-iżvilupp …

ONOR. TONIO BORG:  Dik qed tiġi proposta imma dik qiegħda oltre t-3.  Tat-trijangolu qisu qiegħed waħdu hux hekk?  

THE CHAIRMAN:  
Din t’hawnhekk qed tiġi proposta li tiġi inkluża fil-mappa ta’ quddiem ta’ Ħad-Dingli.  Eventwalment il-MEPA indikat for good planning illi tiżdied din  ukoll.  Għalkemm ma taqax strettament skond il-kriterji.  Imma għal raġunijiet ta’ ippjanar indikaw li din tiżdied.  Jiena l-opinjoni personali tiegħi hija li wieħed hemmhekk għandu jmur għall-minimum biex ikun hemm razzjonalizzazzjoni mhux għal iktar.

Jiġifieri l-proposta li hemm hija li tidħol din.  Hawnhekk hawn żvilupp u qed tiġi proposta li tidħol din.  Il-MEPA kif indikat hawnhekk fl-appendiċi imbagħad, indikat illi tiżdied.  

ONOR. CHARLES BUHAGIAR:  Waħda mill-kriterji li jingħad li hemm fid-dokument li ma jkollniex plots li ma tistax tiżviluppahom.  Jekk se tagħmel kif inhi proposta bl-aħdar se tispiċċa to taper u se tkun diffiċli tiżviluppa l-plot tal-kantuniera ħafna għax m’hemmx fond ta’ plot.

THE CHAIRMAN:  Imma wieħed irid joqgħod attent b’dak l-argument għax inti tista’ tinsewx, dan għad irid ikun hemm iż-zoning indikat.  It-3 qiegħda hawn.  Wieħed jista’ faċilment jgħid li l-bini jibda minn hawn għax mhux neċessarjament li kulma jkun indikat fiż-żona ta’ żvilupp, fil-konfini ta’ l-iżvilupp ifisser li hemmhekk huwa bini.  Il-MEPA tista’ tgħid dan it-trijanglu t’hawnhekk jibqa’ green space u allura l-plot jibda minn hawn ‘l hemm.

ONOR. TONIO BORG:  Dik it-triq se tkompli tal-ġenb?  Mhux se tkompli dritt l-orizzontali.

THE CHAIRMAN:  Hawnhekk m’hawnx triq.  Il-proposta skond din hija li t-triq tkompli hawn.  

ONOR. TONIO BORG:  Għalhekk il-linja l-ħadra tagħmel sens u allura 3 jkun il-limitu ta’ l-iżvilupp.  It-trijangolu, oltre dik it-triq se jkun hemm trijangolu aktar.  Qed ngħid sew?

THE CHAIRMAN:  Inkella wieħed jista’ jżomm din it-triq s’hawn u minflok ma jeħodha hawn, jeħodha hekk u ddur hekk. (Interruzzjonijiet) Qiegħda suġġerita min-naħa tal-MEPA, il-gvern qed jgħid wieħed għandu jmur għall-minimum. Sakemm dan jgħalqu l-konfini u kif inhu hemm biżżejjed razzjonalizzazzjoni wieħed m’għandux għalfejn iżid hekk.  Dik hija l-pożizzjoni tal-gvern.

ONOR. TONIO BORG:  Allura oltre t-triq oriżżontali ma jkunx hemm żvilupp.

(unedited)    f rom  66 to  81 mins...

THE CHAIRMAN:   Eżatt, qed tgħid orizzontali għaliex int qed tara din.

ONOR. TONIO BORG:   Dik iva, meta titkompla.  

ONOR. CHARLES BUHAGIAR:  Din l-art li qed nitkellmu fuqha, dik kienet schemed qabel?  (Interruzzjonijiet) 

PERIT FRANS MALLIA:  It-triq?

ONOR. CHARLES BUHAGIAR: Le.  L-art, iż-żona kienet schemed qabel din?

PERIT FRANS MALLIA: Aħna ma dħalniex f’dak l-eżitu minħabba li ma kienx wieħed mill-kriterji. 

ONOR. CHARLES BUHAGIAR:  Imma trid tidħol, għaliex jekk kien hemm toroq mibdijien skond ċertu skema jridu jitkomplew it-toroq, ma tistax tħalluhom  nofs leħja. 

PERIT FRANS MALLIA: Pero’ jekk tara l-layout kif qiegħed hawnhekk jissuġġerixxi li din b’xi mod tagħqad. Barra minn hekk, aħna skond il-kriterji din l-area tikkwalifika. Jiġifieri biex ipproponejna dik kellna noħorġu barra mill-kriterju u għalhekk dik l-area kellha tidħol fl-appendiċi. Jiġifieri skond il-kriterji l-area li qiegħda hawnhekk ma tikkwalifikax. 

ONOR. CHARLES BUHAGIAR:  Intom kontu se tikkwalifikawha naħseb, kif qal il-Ministru, biex ikollkom speċi ta’ building block aħjar bħala configuration.

PERIT FRANS MALLIA:   Fl-appendiċi għalhekk daħlet.  

ONOR. CHARLES BUHAGIAR:   Daħlet daqshekk?

PERIT FRANS MALLIA:  Imma ta’ l-appendiċi ma tikkwalifikax bi kriterju u għalhekk qiegħda fl-appendiċi għaliex kieku kienet tiġi bil-linja …(Interruzzjonijiet).

THE CHAIRMAN: For good planning, il-MEPA kienet qed targumenta biex ikollok din il-blokka. In-naħa tal-gvern qegħdin ngħidu isma’, ġaladarba t-triq qed diġa’ tindika hekk, jekk it-triq tibqa’ ħierġa, u hawnhekk imbagħad wieħed jindirizzha, wieħed imur għall-minimum biex imur għal iktar. Dik hija l-pożizzjoni.

ONOR. CHARLES BUHAGIAR: Issa din tista’ tittella’ ‘l fuq iktar?   (Interruzzjonijiet)   Fil-fatt naħseb li skond il-kriterji tal-gvern allura s-sit bejn dik id-dar u bejn dak l-iżvilupp ….  (Interruzzjonijiet) Imma mhux sa ġewwa, kellu jikkwalifika allura, jekk qed nara tajjeb.

THE CHAIRMAN:   F’din iż-żona.

ONOR. CHARLES BUHAGIAR:  Iva.

ONOR. AUSTIN GATT: Issa ssir mozzjoni.

THE CHAIRMAN: I stand to be corrected, imma safejn naf jien ma nafx lanqas jien jekk saritx tal-bank, issa qed nitkellem bħala ministru, safejn naf jien din iż-żona ta’ hawnhekk hija kollha saqwi. 

ONOR. AUSTIN GATT: Mr Chairman, issir mozzjoni fil-każ, u wieħed jikkonsidraha.  (Interruzzjonijiet)  

THE CHAIRMAN:  Ħalli nifthemu, Onor. Buhagiar, anke jekk mhux se nispiċċaw illum, jekk wieħed irid jagħmel mozzjoni u jsib l-informazzjoni ma nsibx diffikulta’. Jekk kien hemm talba u wieħed jagħti l-fakulta’ lill-MEPA li ġġib l-informazzjoni u ssir ovvjament mozzjoni, wieħed ikun jista’…. (Interruzzjonijiet) Safejn naf jien ma kienx hemm pero’niċċekkja.

PERIT FRANS MALLIA :   Milli jidher pero’ tista’ forsi tikkonferma mill-mapep fil-pjanijiet lokali ma saritx talba fuq l-area.  U kienet tikkwalifika kieku hekk, għaliex dan huwa bini li ddaħħal issa, mhux bini fl-ischeme.  Dak kien propost fil-pjan lokali biex jiddaħħal, jiġifieri bħalissa mhux qiegħed fl-ischeme, site B.

ONOR. CHARLES BUHAGIAR:  Dik il-parti ta’ isfel li qisha ġejja għax-xejn, ma jidhrilkomx li tajtux depth ta’ plott hemmhekk f’dik in-naħa? Waħda mill-kriterji kienet li kellu jkun hemm depth of a plot.  

PERIT FRANS MALLIA:  F’dak il-każ partikolari ma kkwalifikax permezz tal-kriterji imma kienet proposta tal-pjan lokali u għalhekk qed nagħmluha. 

ONOR. CHARLES BUHAGIAR :  All right, tuża l-pjan lokali imma jekk se jiġi issa inkluż fl-iżvilupp, tal-pjan lokali u mhuwiex se tkun żviluppata. Imma li inti ddaħħal biċċa art hemm tapering to nothing.....

THE CHAIRMAN:  Noqogħdu, dik m’hijiex biċċa art, dik hija binja eżistenti. 

ONOR. CHARLES BUHAGIAR: All right, imma ladarba daħħaltha fl-iskema tiġi żviluppata mbagħad le?  Jiġifieri tista’ taqa’ dik id-dar u tinbena oħra minflokha. Li qed ngħid huwa għaliex imxejtu b’dan il-mod minflok ma tajtux għallinqas il-fond ta’ plot hemmhekk?

PERIT FRANS MALLIA: Nerġa’ ngħid, din ma applikajniex il-kriterji sempliċement adottajniha mill-pjan lokali fuqha.

THE CHAIRMAN:  Naħseb li bħala argument huwa validu l-argument ta’ l-Onor. Buhagiar, u jekk xejn naħseb li wieħed jagħmel mozzjoni biex ikun hemm depth of plot mill-fond off-lined mit-triq.  

ONOR. CHARLES BUHAGIAR: Punt ieħor jekk qed nara tajjeb jekk qed nagħraf il-kliem, dawk li għandhom proprjetajiet li għandhom darhom iħarsu lejn l-ODZ, hux hekk?  Issa mingħalija kien hemm kriterju miegħi li kemm jista’ jkun nevitawha li jkun hemm the back of properties iħarsu l-ODZs, dawk ġejjin hekk, u dawk iħarsu lejn id-Dingli Cliffs.  

PERIT FRANS MALLIA :  Nerġa’ nirrepeti, f’dan il-każ partikolari din ħarġet mill-pjan lokali u l-idea hawnhekk kienet containments, ma kenitx li jinħoloq żvilupp ġdid, kienet containment u kif qed tara l-boundary imxiet strettament mal-bini eżistenti.  

ONOR. CHARLES BUHAGIAR :  Mr Chairman, inħoss li għallinqas li jista’ jsir ħalli jsir żgur surit in-nies ikun hemm ċertu fond tal-plots għal fejn m’hemmx, u fejn hemm inħalluhom. 

THE CHAIRMAN :  Jien qed nifhem lill-Onor. Buhagiar se jagħmel mozzjoni sabiex ikun hemm emenda li minn dik it-triq ikun hemm off-lined depth ta’ plot.  

PERIT FRANS MALLIA: Il-parti l-irqiqa.

THE CHAIRMAN: Din il-parti ta’ hawn, jiġifieri qed jitkellem fuq hawnhekk.    (Interruzzjonijiet) 

ONOR. TONIO BORG:  Meta ngħidu post public consultation draft proposal jiġifieri qed ngħidu li wara li ħarġu tat-23 ta’ Ġunju jew inkella kien hemm min ippropona fejn dik tidħol?   Le? 

PERIT FRANS MALLIA :  Li ġara hemmhekk li din il-biċċa hawnhekk ma kenitx inkluża fl-abbozz oriġinali u allura dik kienet korrezzjoni ta’ dak li ħareġ.

ONOR. TONIO BORG:  All right, wara t-23rd June.

PERIT FRANS MALLIA: Hija proposta, imma żdidet għaliex ma kenitx inkluża fl-ewwel abbozz, u mhux daħlet wara, dik kienet adottata mill-pjan lokali, sempliċement ma’ dehritx fl-ewwel dokument.

ONOR. TONIO BORG:  Bi żball ma dehritx, pero’ dak mibni diġa’.

PERIT FRANS MALLIA:  Iva, mibni.

ONOR. TONIO BORG: Issa l-Perit Buhagiar qed jgħid l-ewwel dawk li hemm parti jinbena warajh, hux hekk?   Jista’ forsi jindika bil-preċiż.

ONOR. CHARLES BUHAGIAR : Maximum depth of 30 meters għaliex staqsejt liċ-chairman.

ONOR. TONIO BORG :   Depth of 30 meters tidħol fl-ischeme ?

ONOR. CHARLES BUHAGIAR:  Biex lanqas ikun hemm fejn tiżviluppa għaliex inkella unitli.

THE CHAIRMAN :  Jien qed nifhem lill-Onor Buhagiar li se jagħmel l-emenda. L-unika ħaġa ovvjament ġaladarba ma nafx jekk il-Perit Mallia jekk għandux informazzjoni fuq il-kondizzjoni ta’ l-art hemmhekk li nafu jekk kenitx art bagħli jew art saqwi.

PERIT FRANS MALLIA:  Mill-informazzjoni li għandi dejjem jekk m’iniex sejjer żball ma naħsibx, pero’ subject to confirmation. Ma naħsibx li hija art ta’ xi kwalita’ agrikola. U milli jidher hawnhekk hawn appoġġ mikxuf. Jiġifieri hemm dik is-sitwazzjoni f’dak is-sit partikolari.  

THE CHAIRMAN :  Nitlob lill-Onor. Buhagiar jagħmel l-emenda ħalli nkunu nistgħu nipproċedu.   (Interruzzjonijiet)  

ONOR. CHARLES BUHAGIAR : Proprju hawn isfel, dak huwa bini bil-permess, tkunu tistgħu tgħidu intom ?  għandna l-ischeme qed tispiċċa hemm u mbagħad għandek bini hemm, għaliex dik in-naqra ma ddaħħlitx?  

PERIT FRANS MALLIA :  Talbiet jista’ jkun li kien hemm, pero’ ma nimmaġinax li tissodisfa l-kriterji.  (Interruzzjonijiet) Le, le, iż-żona ta’ l-iżvilupp qed tgħaddi hekk. Bħalissa qed tgħaddi hekk.  Inti qed tirriferi għal binja ? 

ONOR. CHARLES BUHAGIAR:  Dik il-binja sa dak ix-xifer, dik se ddaħħluha le ?

PERIT FRANS MALLIA: Imma din issa ddaħħlet, jiġifieri din kif qiegħda hawnhekk ma tissodisfax il-kriterji, m’hemmx gaps hemmhekk li jinħolqu maż-żona ta’ l-iżvilupp. 

THE CHAIRMAN :   Noqogħdu attenti għaliex każijiet bħal dawk hemm ħafna.  Naħseb wieħed irid jifhem il-prinċipju tal-proċess ta’ razzjonalizzazzjoni biex kemm jista’ jkun wieħed imur għal containment u mhux li wieħed jestendi, li jien ma narax il-ħtieġa anke jekk hemm bini hemmhekk għaliex kieku nimxu b’dik allura kull fejn għandek sitwazzjoni simili rridu mmorru to the nearest building biex inkomplu nestendu.   Naħseb li wieħed għandu jżomm mal-minimu. 

ONOR. CHARLES BUHAGIAR :  Imma proprju dak huwa l-argument tiegħi, ma rridx noqgħod nirrepeti, meta konna tkellimna f’session oħra, li jekk toqgħod tagħmel hekk, se ddaħħal ħafna iktar artijiet. Appuntu hekk jiġifieri. Imma dik skond il-kriterji its less than 6 square meters….

THE CHAIRMAN :  Le, mhijiex pocket.

ONOR. CHARLES BUHAGIAR :   Kif mhijiex pocket jekk qed tmiss ma’ żewġ naħat?

THE CHAIRMAN :   Le, mhijiex pocket. 

ONOR. CHARLES BUHAGIAR :  Kif m’hijiex?

THE CHAIRMAN:   Għax m’għandekx ….

PERIT FRANS MALLIA :   Two out of three sides.
THE CHAIRMAN :   Le, m’għandekx three .....

ONOR. CHARLES BUHAGIAR :   Two out of three ...... (Interruzzjonijiet)  Li għandu nnifsu qiegħed two our of three.  One u two. 

THE  CHAIRMAN:   Qed tgħid għal din ?  Għal din kollha ?

ONOR. CHARLES BUHAGIAR :  Le, mhux din kollha. Dan.

THE CHAIRMAN :  Imma jekk se tkun hekk, dak mhux containment, inti se tkompli testendi ‘l  barra.

ONOR. CHARLES BUHAGIAR :  Dak mhux il-punt tiegħi, il-punt tiegħi mhux jekk hux containment, jekk jikkwalifikax qed ngħid jien.  
THE CHAIRMAN:  Għaliex inti  l-prinċipju kollu huwa li inti you contain as much as possible u mhux testendi.   Jiġifieri li għandek hawn din ta’ hawn mhijiex linja ta’ żvilupp, din hija linja ta’ żvilupp issa li qed tiġi proposta.  (Interruzzjonijiet)

PERIT FRANS MALLIA:  Bħalissa l-linja ta' żvilupp qiegħda hawnhekk u ddur ma' din. Dan fil-fatt qed jiġi propost li jidħol issa. Kif?  (Interruzzjonijiet) 

(unedited)

from 81:00

Bħalissa l-linja ta' żvilupp qiegħda hawnhekk u ddur ma' din...  Dan fil-fatt qed jiġi propost li jidħol issa.  (Interruzzjonijiet)

THE CHAIRMAN: Jiddispjaċini jekk se nagħmlu hekk, il-membri ta' dan il-kumitat kellhom id-dokumenti kollha, jekk riedu jagħmlu l-mistoqsijiet setgħu anke jagħmluhom qabel, jekk se noqogħdu nfittxu kull ħaġa x'hemm u nagħmlu dawn il-mistoqsijiet kollha, m'aħna se nispiċċaw qatt.  Il-kwestjoni hija li d-dokument kien hemmhekk, hawn dawn il-proposti, jew hemm l-emendi, jien qed nifhem li l-Onor. Buhagiar se jagħmel emenda biex ikun hemm off-line debts għal dik il-parti li jindika, u jekk fil-kas nipproċedu biex nivvotaw fuq dawn iż-żewġ emendi.  Mela ħa npoġġi għall-vot l-ewwel emenda.  (Interruzzjonijiet)  

Jien għandi l-mozzjoni ta' l-Onor. Gatt illi l-pjanta nru. 2, Dingli, fl-appendiċi tad-dokument mehmuż mal-mozzjoni tinqala' mill-istess dokument u ma tkunx approvata.  Dawk favur?  (Onor. Membri:  Aye)  Dawk kontra?  Agreed

Il-mozzjoni “A” għaddiet nem. con.

Issa għandna l- Mozzjoni mill-Onor. Buhagiar illi l-pjanta nru. 7 fl-estenzjoni fi Triq il-Pitkali, Dingli, tkun ta' fond ta' mhux aktar minn 30 metru mit-triq. 

ONOR. CHARLES BUHAGIAR: It-Triq 

THE CHAIRMAN:  Il-mistoqsija hija li pjanta nru. 7 ta' l-estenzjoni fi Triq il-Pitkali, Dingli, tkun ta' fond ta' mhux aktar minn 25 metru mit-triq. Dawk favur?  (Onor. Membri: Aye)  Dawk kontra? Agreed.

Il-mozzjoni “B” għaddiet nem. con.

THE CHAIRMAN:  Se npoġġi għall-vot Dingli sħiħ kif emendat.  Dawk favur?  (Onor. Membri:  Aye) Dawk kontra?  Agreed.

Mappa 7, kif emendata, ġiet approvata unanimament.

THE CHAIRMAN:  Immorru għall-Fgura, mappa numru 8.  Hemm mistoqsijiet jew kummenti?  Din hija indikata fil-pjan lokali, illum hija scrapyard u ġiet indikata għall-użu residenzjali jekk m'inix sejjer żball fil-pjan lokali.  

ONOR. MEMBRU:  Prinċiparjament għal użu residenzjali.

THE CHAIRMAN:  Nifhem ukoll li mbagħad fl-appendiċi, mappa numru 3, hemm proposta ta' good planning min-naħa tal-MEPA.  Peress li l-konfini ta' l-iscrapyard huwa s'hawnhekk u l-idea hi li jkun hemm użu li jagħti impatt ħafna inqas lir-residenzi tal-madwar, biex jiżdied dan it-triangle għall-good planning, biex jiġi bi dritt din it-triq eżistenti li hawn hawnhekk.  Hemm kummenti jew mistoqsijiet?  (Onor. Membri:  No)

Meta l-pjanta numru 8 tal-Fgura u l-appendiċi relattiv magħha, mappa 3 huma approvati.  

Immorru għal pjanta numru 9, fil-Furjana.  Hemm approvazzjoni?  Dawk favur? (Onor. Membri:  Aye)  Dawk kontra?    

Ħa nieħu f'daqqa l-mapep numru 2, 3, 4, 5, 6 ta' Bormla.  Dawk favur?  (Onor. Membri:  Aye)  Dawk kontra?  (Onor. Membri:  No)

Inkomplu għal mappa numru 10 fil-Gharghur.  Hemm kummenti jew mistoqsijiet?  

Ladarba jidher il m'hemmx kummenti fuq mappa numru 10, ngħaddi għall-approvazzjoni tagħha.  Dawk favur?  (Onor. Membri:  Aye)  Dawk kontra?  (Onor. Membri:  No)

Mappa numru 11 f'Ħal Għaxaq.  Kummenti dwar il-mappa numru 11 ta' Ħal Għaxaq jew mistoqsijiet?  La m'hemmx kummenti se nagħmel il-mistoqsija dwar l-approvazzjoni tagħha. Dawk favur?  (Onor. Membri:  Aye)  Dawk kontra?  Onor. Membri:  No)

Mappa numru 12 fil-Gudja.  Kummenti jew mistoqsijiet?  L-Onor. Charles Buhagiar.

ONOR. CHARLES BUHAGIAR:  Dwar il-mappa tal-Gudja għandna nota.

THE CHAIRMAN:  Iva, din in-nota tgħid hekk:  Provision for water catchment needs to be incorporated in any development on this site.

ONOR. CHARLES BUHAGIAR:  Xi tfisser?

THE CHAIRMAN:  Ifisser li anke jekk se tidħol fil-konfini ta' l-iżvilupp, minn issa qed ikun dikjarat illi meta se jiħu għaż-zoning irid ikun hemm kondizzjoni illi jkun hemm proviżjoni ta' water catchment hemmhekk f'dik iż-żona.  

ONOR. CHARLES BUHAGIAR:  Imma din tikkwalifika għax għandha xi side minnha li tmiss mal-bini jiġifieri?  

THE CHAIRMAN:  Din għandek iż-żona ta' l-iżvilupp hawnhekk, imbagħad għandek triq prinċipali u triq prinċipali oħra.

ONOR. CHARLES BUHAGIAR:  Imma trid prinċipali m'hijiex żvilupp.

THE CHAIRMAN: Skużani, wieħed mill-kriterji li hemm fil-fatt huwa proprju dak, li jekk għandek tiangle acute angle, fejn għandek żewġ toroq u għandek ukoll linja ta' żvilupp fuq in-naħa l-oħra, dak huwa wieħed mill-kriterji, u din apparti li ntalbet min-naħa tal-gvern.

ONOR. CHARLES BUHAGIAR:  Bħalissa safejn tasal l-ischeme min-naħa t'isfel?

THE CHAIRMAN:  Sas-sign il-ħadra.  Din kollha tal-gvern, tal-lands department, mitluba mid-dipartiment ta' l-artijiet.  Mingħalija tal-gvern, jista'  jkun li għand min hija mqabbla le.  Aktar kummenti?  

Insaqsi jekk mappa numru 12 tal-Gudja hijiex approvata.  Dawk favur?  (Onor. Membri:  Aye)  Dawk kontra?  (Onor. Membri:  No)

Approvata.

F'mappa numru 13 tal-Gżira m'hemm xejn.

F'mappa numru 14 tal-Ħamrun m'hemm xejn.

F'mappa numru 15 ta' l-Iklin, f'Malta.  Hemm kummenti fuq l-Iklin?  L-Onor. Charles Buhagiar.

ONOR. CHARLES BUHAGIAR:  Hemm xi kamra tan-nar viċina ta' xi proprjeta' ta' l-extension proposta.  

THE CHAIRMAN:  Hemm żewġ kmamar tan-nar, ta' Ħal Balzan u ta' Ħal-Lija.  Jekk m'iniex sejjer żball, għalkemm jien m'iniex minn dak id-distrett, il-kamra tan-nar ta' Ħal Balzan qiegħda din in-naħa u ta' Ħal-Lija qiegħda n-naħa l-oħra.  

ONOR. CHARLES BUHAGIAR:  Wieħed mill-kriterji kien id-distanza mill-fireworks factories.  Jiġifieri din qiegħda fid-distanza rikjesta?  

PERIT FRANS MALLIA:  Iva, taqa' fil-183 metres mill-kamra tan-nar, pero' minħabba l-ħtieġa tal-linkage bejn din in-naħa u din in-naħa ma ħassejniex li kellna nisterilizzawha u fil-fatt għalhekk hemm dik il-kondizzjoni. Jiġifieri sakemm dik il-kondizzjoni ma tiġix sodisfatta, dik l-art ma tidħolx.  

THE CHAIRMAN:  Dik il-kondizzjoni taqra hekk: To be developed only if fireworks factory is re-located.

ONOR. TONIO BORG:  Sakemm hemm dik il-fireworks factory, hemm ma jistax jiġi żviluppat.  

THE CHAIRMAN:  Jiena fhimt illi din ġiet inkluża għax hawnhekk għandek it-triq prinipali int u nieżel min-Naxxar, li tasal għal mar-roundabout u llum imur fuq il-bypass ta' Birkirkara min ġo nofs l-Iklin.  U l-MEPA argumentaw illi allura tidħol din ħalli din it-triq li llum waslet s'hawn, eventwalment jekk il-kamra tan-nar tiġi rilokata, wieħed ikun jista' jgħaddi din it-triq hawnhekk u toħroġ allura minn fuq il-bypass minn wara ta' l-Iklin. U hekk tevita li t-traffiku prinċipali jibqa' għaddej min ġo nofs l-Iklin.  Ovvjament dan kollu ma jistax isir sakemm ma jkunx hemm il-lokazzjoni tal-kamra tan-nar ta' Ħal Balzan.  

Aktar kummenti jew mistoqsijiet?  Dawk favur il-mappa 15?  (Onor. Membri:  Aye)  Dawk kontra?  (Onor. Membri:  No)

Mappa 15 ġiet approvata.

Mappa 16 - l-Isla.  M'hemm l-ebda proposta.

Mappa 17 fil-Kalkara.  Il-Ministru Austin Gatt.

ONOR. AUSTIN GATT: Sur President, għal mappa 17 għandi din l-emenda:

Inressaq il-mozzjoni li l-pjanta annessa, indikata bħala SmartCity tiġi nkluża fiż-żona ta' l-iżvilupp.  Illum l-industrial estate, għalkemm mibnija flimkien hija teknikament barra miż-żona ta' l-iżvilupp, il-gvern diġa' ffirma l-heads of agreement mat-Tecom fuq l-iżvilupp ta' l-iSmartCity, l-istess pjanta li għandna issa ma' li hemm l-agreement mal-gvern li huwa agreement uffiċjali u legali ovvjament, qed indaħħluha issa formalment bħala parti miż-żona ta' l-iżvilupp.  

ONOR. CHARLES BUHAGIAR:  Għaliex qiegħda maqsuma fi tnejn il-mappa?

ONOR. AUSTIN GATT:  Għax parti għall-industrial estate u parti hija 'l barra mill-industrial estate.

ONOR. CHARLES BUHAGIAR:  Imma mhux sit wieħed, ġiex siti dawn.

ONOR. AUSTIN GATT: M'humiex konnessi għax hemm se tgħaddi triq minn nofsha. Dik hi r-raġuni. Aħna hawnhekk ġibna preċiż il-mappa li hija ffirmata fil-heads of agreement, biex ma jkollniex varjazzjonijiet żguri.  Fin-nofs għandek ukoll il-proprjeta' li hija ta' l-MFS, li mhux qed tiġi trasferita u għandek ukoll forti San Rokku li mhux qed tiġi trasferita.

ONOR. RODRICK GALDES:  Fir-rigward ta' l-iżvilupp, min talab biex jinbidlu l-konfini, il-gvern jew inkella SmartCity?

ONOR. AUSTIN GATT:  Il-gvern.

ONOR. RODRICK GALDES:  Pero' nafu x'tip ta' żvilupp se jsir hemm?

ONOR. AUSTIN GATT:  Iva, għax hemm l-agreement.  

ONOR. RODRICK GALDES:  Pero' speċifikament x'tip ta' bini se jsir?

ONOR. AUSTIN GATT:  X'tip ta' bini se jsir eventwalment jiġi determinat meta jiġi ppreżentat il-master plan lill-MEPA.

THE CHAIRMAN:  Ma ninsewx illi qed niddiskutu konfini li eventwalment irid ikun hemm id-diskussjoni dwar il-permess innifsu u l-iżvilupp kollu ta' l-inħawi.  (Interruzzjonijiet)  L-art immarkata bil-blu hija l-art li qabel kienet fil-konfini ta' l-iżvilupp, teknikament għadha fil-konfini ta' l-iżvilupp sal-lum tal-Kalkara illi wara l-pjan tal-Grand Harbour, din l-art li kienet fil-konfini ta' l-iżvilupp, qed tiġi eskluża.  (Interruzzjonijiet)  Din hija l-linja, tajjeb?  (Interruzzjonijiet)  L-Onor. Buhagiar qed jgħid li ladarba l-konfini huwa hekk indikat, u hawnhekk diġa' qiegħed fiż-żona ta' l-iżvilupp, qed jistaqsi għalfejn dik ma ġietx inkluża.  Teknikament il-gvern f'din il-mozzjoni, f'din l-emenda li qed jippreżenta l-Onor. Gatt qiegħed jinkludi biss dak li hu indikat fil-heads of agreement ta' l-iSmartCity.

ONOR. AUTIN GATT: Hawnhekk inkludejna biss preċiż dak li huwa ffirmat u trasferit mil-lands, jiġifieri jekk for good planning taħsbu li għandha tidħol l-oħra, indaħħlu l-oħra.  

ONOR. CHARLES BUHAGIAR:  L-argument tiegħek fhimtu jiena pero' peress li se jkun l-ewwel darba u hemm is-settlement hemmhekk li diġa' qiegħed fuq din l-ischeme, se juża t-triangle barra mill-ischeme għal xejn.  Qed naraha issa jiġifieri.  

ONOR. AUSTIN GATT:  Il-probabbilta'...  Lanqas nista' ngħidha pero' il-verita', jiġifieri jekk hijiex kwestjoni ta' l-art tal-gvern biss jew art privata.  

THE CHAIRMAN:  Lanqas naf u naħseb li aħjar niċċekjaw jekk kienx hemm ukoll talba ...

ONOR. AUSTIN GATT:  Forsi nista' nissuġġerixxi li għalissa nivvotaw kif qed nagħmlu l-mozzjoni, sadanittant nerġa' niċċekja jiena fuq din il-parti li ġiet eskluża barra u jekk jidhrilna nagħmlu mozzjoni oħra biex nerġgħu ndaħħluha fil-laqgħa li jmiss.

ONOR. CHARLES BUHAGIAR:  Ma nivvotawx fuq il-Kalkara kif inhi emendata fil-każ.  Pero' jekk ma jimpurtax forsi l-MEPA jilħqu jindikawha ...

THE CHAIRMAN:  Se npoġġi l-emenda tal-Ministru Gatt imma għall-mument inħallu l-approvazzjoni tal-mappa numru 17 tal-Kalkara mhux approvata u mbagħad narawha, jekk xejn, fi stadju ieħor biex anke l-MEPA tkun tista' tanalizza jekk f'dak it-triangle effettivament hemmx xi constraint.  Jien qed nifhem li jekk ma hemmx constraint partikolari, bħal bini storiku jew art saqwija jew constraint ieħor, qed nifhem li l-ispirtu tal-membri tal-kumitat huwa li dak it-triangle jiġi approvat.  Imma nitlob lill-MEPA sabiex fis-seduta li jmiss tindikalna jekk hemmx constraints fuq dak it-triangle li fuqha kien hemm talba.

Naqra l-Mozzjoni ta' l-Onor. Gatt, mozzjoni numru 2 min-naħa ta' l-Onor. Gatt, għalkemm issa tiġi 6, li l-pjanta annessa u ndikata bħala SmartCity tiġi nkluża fiż-żona ta' l-iżvilupp.  Dawk favur?  (Onor. Membri:  Aye)  Dawk kontra?  (Onor. Membri:  No)  Approvata.

Nifhem li fl-ewwel seduta li jmiss tal-kumitat tal-kamra, l-ewwel pjanta li tiġi għad-diskussjoni tkun il-pjanta sħiħa numru 17 tal-Kalkara.  Jiena nipproponi illi dan il-kumitat jiltaqa' nhar it-Tnejn li ġej fis-6.30 p.m.  Nirringrazzjakom.

